
Traballamos o vocabulario e as expresións 

A charla de TED de Chimamanda Adichie titulada Todos deberíamos ser 

feministas permitiunos traballar os conceptos “feminismo”, “machismo”, “sexismo”. 

Tras a súa proxección, o alumnado puxo en común aqueles aspectos que máis os 

sorprenderan. No módulo I da ESA aproveitouse que estiveran a traballar o texto 

biográfico, de modo que iniciaron un pequeno proxecto que consistiu en buscar 

información sobre unha muller científica (as figuras foron seleccionadas a partir da obra 

Mujeres de ciencia. 50 pioneras intrépidas que cambiaron el mundo, de Rachel 

Ignotofsky). Posteriormente, os alumnos/as procuraron datos, seleccionaron a 

información relevante e elaboraron unha presentación para poñer en práctica a lingua 

oral e a posta en escena na aula diante dos seus compañeiros. No ámbito de Historia 

tamén se achegaron ás mulleres célebres da Revolución Francesa, tal e como reflicte a 

seguinte imaxe: 

 

Proxectouse tamén o iceberg da violencia de xénero de Amnistía Internacional 

para reflexionar acerca do xerme que causa a violencia, xa que é o punto no que 

debemos centrarnos se queremos erradicar a violencia contra as mulleres. Tratáronse 

conceptos como o de "linguaxe sexista" mediante a creación un mural onde os propios 

alumnos/as eran os encargados/as de escribir distintas frases machistas que deben 

eliminar por completo da súa vida. Unha vez que tiñan as frases escritas, os/as 

estudantes foron lendo a súa frase en voz alta e despois colocárona no mural. Para 

https://www.youtube.com/watch?v=85fqNwDKXfA
https://www.youtube.com/watch?v=85fqNwDKXfA


finalizar, reflexionaron sobre comportamentos ou comentarios machistas que viran ou 

viviran en primeira persoa. 

 

 


